
 

 

Tilgangurinn með afritun er að tryggja að gögn og kerfi sveitarfélagsins séu endurheimtanleg ef bilun 
verður, gögn tapast eða öryggisatvik kemur upp. 

1. Yfirumsjón 

Ábyrgðaraðili upplýsingatæknimála fylgist með að afritun sé framkvæmd samkvæmt samningi. 
Þjónustuaðili sér um alla tæknilega afritun og endurheimt. 

2. Regluleg afritun 

Afritun fer fram daglega eða samkvæmt ferli þjónustuaðila fyrir þau kerfi og gögn sem skipta mestu 
máli fyrir rekstur sveitarfélagsins. 

3. Geymsla afrita 

Afrit eru geymd á öruggum stað og þannig að þau séu aðskilin frá rekstrarkerfum, til að minnka 
hættu á skemmdum eða gagnatapi ef atvik á sér stað. 

4. Endurheimt gagna 

Þjónustuaðili framkvæmir endurheimt þegar þess er þörf. Allar endurheimtir, hvort sem þær eru 
tilraunir eða vegna raunverulegs atviks, eru skráðar í verkbeiðnakerfi þjónustuaðila eða í One ef við 
á. 

5. Próf á afritun 

Reglulega skal prófa að hægt sé að endurheimta afrit. Niðurstöður prófana eru skráðar í One. 

6. Frávik í afritun 

Ef frávik, bilun eða vandamál koma upp í afritun skal þjónustuaðili tilkynna það strax til 
ábyrgðaraðila upplýsingatæknimála. Slík tilvik eru skráð í verkbeiðnakerfi þjónustuaðila. 

7. Meðferð viðkvæmra gagna 

Viðkvæm gögn skulu afrituð og geymd með viðeigandi öryggisráðstöfunum, t.d. dulkóðun eða 
sambærilegum varúðarráðstöfunum. Aðgangur að afritum er takmarkaður við þjónustuaðila og 
ábyrgðaraðila upplýsingatæknimála. 

 


